
ပညာရေးစနစ် ပြုပြင်ပြောင်းလဲရေး နုိုင်ငံလုံးဆုိုင်ရာ ကွန်ရက်  

ဒုတိယအကြိမ် ပညာရေးညီလာခံ  
ပညာရေး၊ ငြိမ်းချမ်းရေးနှင့် ဒီမိုကရေစီရေး  

၂ဝ၁၅ ခုနှစ် ဇွန်လ (၁၈-၁၉-၂၀) 

ပညာရေးမူဝါဒဆိုင်ရာ လုပ်ငန်းအဖွဲ့၏ အစီရင်ခံတင်ပြချက် 

နိဒါန်း  

ပထမအကြိမ် ပညာရေးညီလာခံကျင်းပခဲ့ပြီး ၂-နှစ် အကြာတွင် ကျင်းပသည့် ဤဒုတိယအကြိမ် ပညာရေးညီလာ 
ခံသို့ ကြွရောက်လာကြသူများကို ကျေးဇူးတင်ပါသည်။ NNER နှင့် ကျောင်းသားများ၏ ပညာရေးလှုပ်ရှားမှုတွင် 
ပါဝင်ကူညီ အားပေးကြသူများကိုလည်း ကျေးဇူးတင်ပါသည်။ ဤအစီရင်ခံစာတွင် NNER ဆောင်ရွက်ခဲ့သော 
လုပ်ငန်းများနှင့်  NNER ၏ ရပ်တည်ချက်သဘောထားများကို တင်ပြပါမည်။  ဤအစီရင်ခံစာနှင့်အတူ NNER 
အလုပ်အဖွဲ့မှ ထုတ်ဝေသည့် ‘ဒီမိုကရေစီပညာရေးလွတ်လပ်ခွင့်ကို အာမခံခြင်း’ မှတ်တမ်းစာအုပ်ကို ညီလာခံသို့ 
တင်သွင်းပါသည်။  

NNER ၏ ရပ်တည်ချက်  

NNER သည် လူထုအဖွဲ့အစည်း (Civil Society) ဖြစ်ပါသည်။ ကျောင်းသားသမဂ္ဂများ၊ ဆရာသမဂ္ဂများ၊ ဘုန်း 
တော်ကြီးသင်ကျောင်းများ၊ ခရစ်ယာန်အဖွဲ့အစည်းများမှ ဖွင်လှ့စ်သည့်ကျောင်းများ၊ နယ်စပ်ဒေသရှိ တိုင်းရင်း 
သားလူမျိုးများ ဖွင့်လှစသ်ည့်ကျောင်းများ၊ ပညာဒါနကျောင်းများပါဝင်ပါသည်။ နိုင်ငံရေးအဖွဲ့အစည်းများ၏ ပညာ 
ရေးဌာနများလည်း ပါဝင်ပါသည်။ သို့ရာတွင် NNER သည် နိုင်ငံရေးအဖွဲ့အစည်းတစ်ခုခု၏ လက်အောက်ခံအဖြစ်
ဆောင်ရွက်နေခြင်း မဟုတ်ပါ။ နိုင်ငံရေးအယူဝါဒများ၏ လွှမ်းမိုးမှုလည်းမရှိပါ။ NNER သည် လွတ်လပ်သည့် 
ပညာရေး ကွန်ရက်သာ ဖြစ်ပါသည်။ တရားမျှတမှု၊ လူ့ဂုဏ်သိက္ခာနှင့် ပညာရေးလွတ်လပ်ခွင့်များအပေါ်တွင်သာ 
အခြေခံပါ သည်။  

NNER ၏ ရည်ရွယ်ချက် 

မြန်မာနိုင်ငံတွင် ဒီမိုကရေစီပညာရေးစနစ်ပေါ်ထွန်းလာရန် ရည်ရွယ်ပါသည်။ လူတိုင်းအတွက် အကျုံးဝင်ပြီး မည် 
သည့်ကွဲပြားမှုမျိုးကိုမဆို ခွဲခြားမှုမရှိဘဲ အားလုံးအတွက် အခွင့်အလမ်းတူညီသည့် အရည်အသွေးရှိသော ပညာ 
ရေးစနစ် ပေါ်ထွန်းလာရန် ရည်ရွယ်ပါသည်။  

NNER ၏ လုပ်ဆောင်ချက်များနှင့် သဘောထားတင်ပြချက် 

NNER ၏ ခရီးလမ်းတွင် အောင်မြင်မှုများနှင့် အခက်အခဲများရှိပါသည်။ NNER ၏ ဆောင်ရွက်ချက်များကို ဤ ညီ 
လာခံတွင် ပြန်လညသုံ်းသပ်ပြီး ရှေ့ဆက်မည့်ခရီးအတွက် ပြင်ဆင်ပါမည။်  

 ၂၀၁၂ အောက်တိုဘာဆွေးနွေးပွဲမှစ၍ မြန်မာနိုင်ငံဒေသအနှံ့တွင် ပညာရေးဆွေးနွေးပွဲများ အကြိမ်ကြိမ် ကျင်း 
ပခဲ့ပါသည်။ ပညာရေးပြုပြင်ပြောင်းလဲရေးအတွက် အကြံဥာဏ်များကို စုဆောင်းခဲ့ပါသည်။  

 ပညာရပ်ဆိုင်ရာဆွေးနွေးပွဲ လေးကြိမ်ကျင်းပခဲ့ပါသည်။ မိခင်ဘာသာစကားအခြေပြု ဘာသာစကားစုံ ပညာ 
ရေး၊ စာမေးပွဲစနစ်ပြုပြင်ရေး၊ ကိုယ်ပိုင်ပြဋ္ဌာန်းခွင့်ရှိသောပညာရေးနှင့် ပညာရေးပြုပြင်ပြောင်းလဲမှုတွင် ဆရာ 
များ၏ အခန်းကဏ္ဍတို့ဖြစ်ပါသည်။ နိုင်ငံတကာပညာရှင်များနှင့် မြန်မာနိုင်ငံအနှံ့မှ ပညာရေး အဖွဲ့အစည်းများ 
တက်ရောက်ခဲ့ကြပါသည်။  

 NNER သည် ပြည်သူလူထု၏အကြံဥာဏ်နှင့်ရေးဆြွဲပီး ပြည်သူလူထုကိုအကျိုးပြုသော ပညာရေးမူဝါဒကို လို 
လားပါသည်။ ပညာရှင်များ၏ သုတေသနတွေ့ရှိချက်များနှင့်လည်း ကိုက်ညီအောင်ဆောင်ရွက် ပါသည်။  

 ၂၀၁၃ ဇွန်လတွင် ပထမအကြိမ်ပညာရေးညီလာခံကိုကျင်းပပြီး ပညာရေးမူဝါဒမူကြမ်းတစ်ရပ်ရေးဆွဲခဲ့ပါသည်။  

 ပထမအကြိမ် ညီလာခံအပြီးနှင့် ၂၀၁၄ နှစ်ဦးပိုင်းတွင် NNER ကိုယ်စားလှယ်များသည်အစိုးရအဖွဲ့နှင့် လည်း 
ကောင်း၊ ပြည်သူ့လွှတ်တော် ပညာရေးကော်မတီနှင့်လည်းကောင်း၊ အမျိုးသားလွှတ်တော် ဥပဒေကြမ်းကော် 
မတီနှင့်လည်းကောင်းတွေ့ဆုံ၍ NNER ၏ မူဝါဒများကို တင်ပြခွင့်ရခဲ့သော်လည်း ပယ်ချခံခဲ့ရပါသည်။  

 NNER ၏ တင်ပြတောင်းဆိုမှုများသည် "စိတ်ကူးယဉ်တွေဖြစ်တယ်၊ လက်တွေ့မကျဘူး" ဟူ၍ ပြောဆိုပြီး ဗဟို 
ချုပ်ကိုငသ်ည့် ယခင်ပညာရေးစနစ်ဟောင်းကို အမျိုးသားပညာရေး ဥပဒေအဖြစ် ၂ဝ၁၄ စက်တင်ဘာလတွင် 
ပြဋ္ဌာန်းခဲ့ပါသည်။  

 ၂ဝ၁၄ နိုဝင်ဘာလမှစ၍ အမျိုးသားပညာရေးဥပဒေကို ပြန်လည်ပြင်ဆင်ပေးရန် ကျောင်းသားများ သပိတ် 
မှောက်ဆန္ဒပြခဲ့ကြပါသည်။  

 ကျောင်းသားများ၏ တောင်းဆိုမှုကြောင့် "လေးပွင့်ဆိုင်ဆွေးနွေးပွဲ" ပေါ်ပေါက်လာခဲ့ပါသည်။   
 ကျောင်းသားများ၏ ကြိုးပမ်းအားထုတ်မှုကြောင့် ပညာရေးပြုပြင်ပြောင်းလဲမူကို ပြည်သူလူထုက ပို၍အာရုံစိုက် 

လာခဲ့ပါသည်။ နိုင်ငံတကာတွင်ရောက်ရှိနေကြသော မြန်မာနိုင်ငံသားများ၏ ထောက်ခံမှုများကိုလည်း ရရှိခဲ့ပါ 
သည်။ စွန့်လွှတ်အနစ်နာခံတိုက်ပွဲဝင်ခဲ့သော ကျောင်းသားများအား ဂုဏ်ပြုမှတ်တမ်းတင်အပ်ပါသည်။  

 လေးပွင့်ဆိုင်ဆွေးနွေးပွတွဲင် အောက်ပါသဘောတူညီချက်များရရှိခဲ့ပါသည်။  
- “ဒီမိုကရေစီပညာရေးသပိတ်တွင် ပါဝင်သူ ကျောင်းသားကျောင်းသူများနှင့် အားပေးထောက်ခံကူညီသူများ 

ကို သပိတ်နှင့်ပတ်သက်ပြီး အရေးယူခြင်းမပြုရ” ဟု သဘောတူညီခဲ့ကြသည်။  
- ကျောင်းသားများ၏တောင်းဆိုချက် (၁၁) ချက်ကို သဘောတူညီမှုရရှိခဲ့ပြီး ထိုသဘောတူညီချက်များကို 

အောင်မြင်စွာ ပြီးဆုံးချိန်အထိ ဆောင်ရွက်ရန်လည်း ဂတိပြုထားကြပါသည်။  
 လက်ရှိ ရင်ဆိုင်နေရသည့်အခက်အခဲမှာ လေးပွင့်ဆိုင်သဘောတူညီချက်များကို ချိုးဖောက်ခံနေရခြင်းဖြစ်ပါ 

သည်။ ကျောင်းသားများကို ရက်စက်စွာ ရိုက်နှက်ဖမ်းဆီးခြင်း၊ ထောင်သွင်း အကျဉ်းချခြင်းခံနေရပါသည်။ 
တောင်းဆိုချက် (၁၁) ချက် ကိုလည်း လွှတ်တော်တွင် ပယ်ဖျက်ခံရပါသည်။  

 ဤညီလာခံတွင် NNER ၏ ဆောင်ရွက်ချက်များကို ပြန်လည်ဝေဖန်သုံးသပ်ပြီး ရှေ့လုပ်ငန်းစဉ်များကို ချမှတ် 
ရန် အကြံဥာဏ်များ ရယူသွားပါမည်။  

 NNER အလုပ်အဖွဲ့သည် ပညာရေးပြုပြင်ပြောင်းလဲရေးအတွက် ဆက်လက်ကြိုးပမ်းဆောင်ရွက်သွားရန် စိတ် 
ပိုင်းဖြတ်ထားပြီး ဖြစ်ပါသည်။ ပညာရေးပြုပြင်ပြောင်းလဲမှုသည် မြန်မာနိုင်ငံ၏ ဒီမိုကရေစတီည်ဆောက်ရေးနှင့် 
ငြိမ်းချမ်းရေးတည်ဆောက်ရေးတို့အတွက် အရေးကြီးသည်ဟု ခံယူထားပါသည်။  

 မြန်မာနိုင်ငတွံင် စုပေါင်းနေ ထိုင်ကြသော တိုင်းရင်းသားလူမျိုးများ၏ ဘာသာစကားလွတ်လပ်ခွင့်သည် ငြိမ်း 
ချမ်းရေးနှင့်  ဆက်နွယ်နေပါသည်။ မသန်စွမ်းကလေးများအပါအ၀င် အကြောင်းအမျိုးမျိုးကြောင့် ပညာသင် 
ကြားခွင့် ဆုံးရှုံးနေကြသော ကလေးများအားလုံး၏ ပညာရေးအခွင့်အရေးသည်လည်း ငြိမ်းချမ်းရေးနှင်လ့ည်း 
ကောင်း ရေရှည်တည်တံ့သော ဖွံ့ဖြိုးရေးနှင်လ့ည်းကောင်း တိုက်ရိုက်ဆက်နွယ်နေပါသည်။  

အထက်ပါအချက်များကို အခြေခံလျှက်အောက်ပါတောင်းဆိုချက် (၂)ရပ်ကို ညီလာတွင် တင်သွင်းပါသည်။  

၁။ ပညာရေးလှုပ်ရှားမှုကြောင့် ဖမ်းဆီးထိန်းသိမ်းခံနေရသော ကျောင်းသားကျောင်းသူများနှင့်  ၀န်းရံကူညသီူများ 
ကို ချက်ချင်းလွှတ်ပေးရန် တောင်းဆိုပါသည်။  
၂။ ၂ဝ၁၅ ဖေဖော်ဝါရီလ (၁၁) ရက်နေ့တွင် ကျင်းပခဲ့သည့် လေးပွင့်ဆိုင်ဆွေးနွေးပွဲ၌ သဘောတူညီပြီးဖြစ်သည့် 
ကျောင်းသားများ၏တောင်းဆိုချက် (၁၁) ချက်ကို အမြန်ဆုံး အကောင်အထည်ဖော်ပေးရန် တောင်းဆိုပါသည်။  

နိဂုံးချုပ်အနေဖြင့် ပညာရေး၊ ငြိမ်းချမ်းရေးနှင့် ဒီမိုကရေစီရေးတို့အတွက် ပညာရေးပြုပြင်ပြောင်းလဲရေး ဆောင်
ရွက်သူများ ငြိမ်းချမ်းရေးနှင့် ဒီမိုကရေစီရေးတည်ဆောက်သူများ စဉ်ဆက်မပြတ်လက်တွဲကာ အောင်မြင်သည်
အထိ ပူးပေါင်းဆောင်ရွက်ကြရန် တိုက်တွန်းအပ်ပါသည်။  

ပညာရေးမူဝါဒဆိုင်ရာ လပ်ုငန်းအဖွဲ့  
ပညာရေးစနစ် ပြုပြင်ပြောင်းလဲရေး နုိုင်ငံလုံးဆုိုင်ရာ ကွန်ရက် (NNER)  

၂ဝ၁၅ ခုနှစ် ဇွန်လ (၁၈) ရက်။  


